
  درويش وردک

  ٢٠١۶ نومبر ٢٠
  

 )په دنيا باور نکول(يوپنځوسم مجلس
  :يل ھجری قمری کال دشعبان په لسمه داسی وفرما۵۴۵د ) رضی الله تعالی عنه(شيخ عبدالقادر

دنياټوله حکمت اوعمل اوآخرت ټول قدرت اوځواک دی،  دنيا دحکمت پربنسټ ولاړه ده اوآخرت دقدرت پربنسټ،  

دحکمت په .  پس دحکمت په دارکی ، دآخرت عمل مه پريږده، اودقدرت په سرای کی دحق دقدرت څخه مه غافليږه

 مسوليتونو اوږه خالی کړی، ځکه قضااوقدرمه بھانه کوه چی له. داردھغی دمقتضا سره سم چلند وکړه

  .دادھغوخلکوکاردی چی ايمان يی کمزوری وی

مومن په دی دنيا کی آرامش نلری، اوپه ھغه څه چی پکی دی زړه نه تړی، : بياوفرمايل) رضی الله تعالی عنه(او شيخ

 يادبوخت دی، دشريعت سره سم اودھغی دحکم پربنسټ له ھغی څخه خپله برخه اخلی، ولی په زړه سره دخدای په

دحق پرباب مقيم دی، ترڅوددنيا زورور حب له منځه لاړشی اودننوتواذن ترلاسه کړی، ترڅودباطن اغيزه زړه 

اودزړه اغيزه نفس ته ورسيږی اوھغه مطمئنه مرحلی ته ورسوی، چی په پايله کی ټول غړی اوجوارح دخدای په 

 له شرورو څخه فارغ کيږی، اوپه ټول وجود سره دخالق اطاعت سره بوخت کيږی، داھل اوعيال له ګرفتاری اودخلکو

په خدمت قرارنيسی، اوداسی ګڼی چی پرته له خدايه بل موجود شتون نلری، خدای فاعل کل ګڼی، ځان طالب او حق 

يوازينی مطلوب بولی، نورنو څوک نه پيژنی اونه څوک وينی،  په ټوله سره دخدای په ذات کی محو کيږی، چی 

  متعال خدای بيا دخلکو دمصالحولپاره ورته -)ثم اذا شاء انشره(راده وفرمايی ژوندی کوی يیھروخت خدای ا

ھوښياری په برخه کوی اوددوی لارښوونی ته يی ګماری، ترڅوپه ارشاد بوخت شی اودنورو په آزار اواذيت ھم ورته 

  .صبراوطاقت ورکوی

تل له خدای سره دی . وامروپه ترسره کولوکی پايداران دیقوم دزړونو اوباطن ساتونکی دی، اودحق دا) اولياء الله(د

ای منافقه،  ددی ډلی له اعمالوڅخه درسره کوم څه شتون . اوله غيرسره بيګانه، دخدای فرمان وړونکی دی نه دغيرو

تاپه . لری، له ايمان اوله خدای سره دانس نه درسره کوم څه نشته، ژربه مړشی، اوله اعمالوبه دی پښيمانه شی

فصاحت زړه لره .  صاحت اوژبورتوب بسنه کړی، اوزړه دی ګنګ اولال دی، پوه شه چی داکاردرته ګټه نلریف

ای مړزړيه، ای دقوم له افعالو غافله، ای بدمرغه، ای دحق له رحمته محجوبه، په خپل نفس . ځانګړی دی، نه ژبی لره

  .زرواره وژاړه اوپرنورويوځل

اکړه، پس خلک می په ويناسره ګټمندکړه، ددوی صلاح زما پرلاسونوميسره کړه، لويه خدايه، لال وم،ترڅوژبه دی ر

  .!اوکه نه بيا می لال کړه

تاسوسره مرګ ته رابولم، اوھغه دنفس اودطبع دھوا مخالفت دی، اودشھواتواوددنيا دحرص له شيطان سره ) ای قومه (

ّعزوجل حق . ُاوياس اوناھيلی ځانته مه پريږدیمبارزه ده، اوپردنيادتکيی ترک کول، پدی لاره کی زياروباسی،   ّ

  ). کل يوم ھو فی شأن:(فرمايلی

له خدايه وغواړه ترڅوپه رحم اوشفقت درسره چلند وکړی، نه داستحقاق اوشايستګی پربنسټ،  له ده وغواړه ترڅو 

ن له خدايه مغفرت په زړه اوځا. دخپل علم په واسطه ستامصالح تامين کړی، نه ستا په علم چی ناقص اونارسا دی

له ده څخه دخپل علم اوځواک نه پورته وغواړه، ځان دده پروړاندی فقيراوناتوانه وګڼه، . وغواړه، نه يوازی په ژبه

  .دقدرت اوځواک ښکارندويی مه کوه، ځآن عاقل اومدبره مه بوله، سرترپايه ځان دده په واک کی ورکړه

له عمله پرته علم به دی دخلکوخواته کش کړی، اوله عمل . ھرڅوک چی پرخپل علم سره عامل نه و، نوجاھل دی

. سره به دی علم دخدای خواته بوزی، اوله دنيابه دی بيزاره کړی، باطن به دی بينا اوله ظاھری سينګاره به ليری شی

وھويتولی : (اوپه دی حال کی دی چی دحق دعنايت اوسرپرستی لاندی به راشی، ځکه خدای تعالی فرمايلی

ددوی ظاھراوباطن ته پاملرنه کوی، ظاھريی دحکمت په .»ھغه صالحين ترعنايت اوپاملرنی لاندی نيسی«-)ينالصالح

لاسونواوباطن يی دعلم په لاسونو سره پرورش ورکوی، داسی چی نورغيرله خدايه له بل چا باک نلری، 

له . دده له رضا څخه يی چاته نه بښیته ھيله مند نه وی،پرته له خدايه يی له بله نه اخلی،اوپرته ) ورکړی(دچاعطاء

  .ټولو څخه وحشت لری، اويوازی دخدای په انس سره آرامش ترلاسه کوی

ای منافقه ته ددنيا بنده يی اواعمال دی . داآخرزمان دی، تغيير اوتبديل پکی ډيرشوی، دفترت زمانه ده،دنفاق زمانه دی

َاذا تزين العبد بعمل الآخرة وھو لايريدھا و : (فرمايلی) مصلی الله عليه وسل(پيغمبراکرم. ھم ټول ددنيا لپاره دی ْ ُ َ َ َ َ َ ْ َ َُّ ُ ُ َِ ِ ِ ِْ ِْ ِ َ َ

ِلايطلبھا،لعن فی السموات باسمه ونسبه ِ ِ ِ ِ ِ َِ َ ْ َّ ُ ََ ِ َ َ ھرکله که بنده ځان دآخرت په عمل سره سمبال کړ، ولی باطنا دھغی په « - )ُ

  .»ن وړوګرزیطلب کی نه و، له آسمانه به دده په نوم اونسب دلعن اونفري

تاسومی دعلم اوحکمت له مخی پيژندلی ياست، ځکه چی خدای ھم ستاردی، نوماھم ستاسودرازونوله ) ای منافقينو(

آيا له خپله ځانه نه شرميږی چی په معاصيو اونجاستونو سره ککړدی؟  اودباطن !  وای پرتا. افشاکولوڅخه ډډه کوم

ترلاسه کړی، څرنګه دخالق دادب ادعاکوی؟ ستامعلم له تاڅخه تاتراوسه ظاھری ادب ندی !  طھارت ادعاھم کوی

اوامريی دی ندی ترسره کړی،  اودده له ادب څخه دی څه ندی زده کړی اوپه لھواولعب سره بوخت يی، . راضی ندی

ترڅوچی کامل توحيد ته نه يی رسيدلی،  اوله خپلی ھستی رابھرنشی، اودحق دلطف په امان کی نه اوسی،دچرګ 

انس تروزرو لاندی دانه ټوله نکړی، اودجمال اوجلال دمشاھدی اوبه ونه څښی، نشی کولای چی دقرب مدعی پشان د

اوسی، که دی پايی اومايی ته ورسيدی، داسی لکه چی يوچرګ دنورومرغانوڅخه پالنه اوساتنه کوی، ته ھم کولای 

 .شی دخالق لوری ته دخلکو راھنمااوسی

رسره راشه اوزماسره کښينه،  علم دمردانوله خولی اوژبی زده کيږی،نه دکتاب ِای جاھله کتاب اودفترپريږده،دس

اودفترڅخه،  دحال له ژبی زده کيږی، نه دقال له ژبی، دھغومعلمينوڅخه زده کيږی چی پرحق ولاړ وی، اودغيرحق 

  .څخه فانی اوبيخبره

دغيرخدای .  کيدل اوپرخدای دوام اوبقاله ځانھاوخلکوڅځه فانی: دژوندانه مثبت تحولات اوبدلونونه عبارت دی له

ددوی خادم اوسه چی ھغوی دحق . پروړاندی داسی اوسه لکه مړی، اودخدای سره په علاقه اواړيکه سره ژوندی شه

ددرګاه مقيم دی، اوتل يی داوامرو په ترسره کولو سره بوخت دی،  له ھغه څه نه چی نھی يی کړی، ليری 

ه مقدرات منلی دی،  په لږاوډيروکی دشکايت ژبه نلری، لوړه اوژوره نه ګوری،  دی،اودخدای په رضايت سره يی دد

پس ته ھم دخالق له خدمت څخه مه غافليږه،اودنفس په خدمت مه لګياکيږه، اوھغی دھيلو اواميالوپه ترسره کولو کی 

  .زيارمه باسه

ستل نوپردوی درحمت لپاره دی، نه اولياء الله دنفس دغوښتنی پربنسټ له خلکو څه نه غواړی، اوکه يی څه واخي

ته ھم که .  ددوی نفسونه مطمئنه مرحلی ته رسيدلی دی، په ټوله سره دخدای په اختيارکی قرارلری. داړتياله مخی

دنفس . دعقل خاوند وای، دنفس دخدمت څخه به دی لاس اخيستی وای اودخدای خدمت ته به دی ملاتړلی وای

غوښتنه يی په ديوارووله، وينايی دھغه ليونی په شان وګڼه . ه سکوت اوچپتيا دهدغوښتنوپروړاندی ترټولو غوره لار

چی ورته پاملرنه نه کيږی،  غوښتنوته يی پام مکوه، ځکه ھلاکت دده دغوښتنوپه منلوکی دی، اوصواب اوصلاح يی 

  .په ردولو کی ده

رسيږی،  اوکه نافرمانه اوعاصی و، نفس که دخدای په اطاعت کی و، نوروزی به يی په فراوانی سره له ھری خواو

ټولی دروازی به يی پرمخ  وتړل شی،  ټول وسايل به تری واخيستل شی، رنځ اوھلاکت به پری وګمارل شی،  

که فرمان وړونکی وی نوچی ھرلوری ته وګوری خپل مفروض نصيب به . اوددواړو دارينوپه خسران به واوړی

  . څه چی ورباندی فرض دی ترسره کوی،اودغيرله خدايه به فارغ باله ویترلاسه کوی، پرته له رنځه اوتعبه به ھغه

دنعمت دکوتری . ای دمال خاوندانو، دحق دنعمت شکرپرځای کړی، اوکه نه دثروت دنابودی ته سترګی په لاره اوسی

  .وزری دشکرپه قيچی سره لنډی کړی اوکه نه له لاسه به مووالوزی

آيا ھغه ژوندچی . ی چی دحق پروړاندی مړوی، اګرکه ظاھرا حيات ولریستاسوپه عقيده مړی څوک دی؟ مړھغه د

دشھوتونواودنيوی لذايذولپاره وقف شی، کوم ارزښت به ولری؟  آيا دغسی خلک په ريښتياسره مړی ندی، اوپه ظاھره 

  !؟.ژوندی

  !لويه خدايه مونږپه خپل ياد سره ژوندی کړه، اوپه غيروله اتکاء مومړه کړه

ولت په وجه دی دشيخ نوم ګټلی،  اودليددطبع اوتفکراوانديښنی له مخی تراوسه ماشوم يی، ترڅوبه ای چی دسن دکھ

دغه ماشومانه لوبی ترسره کوی، اوتل دی دنيا ترسترګوتاويږی؟ آيا نه پوھيږی چی ستا قصد معقول ندی؟ اوآيا نه 

  پوھيږی چی دداسی چا بنده يی چی دواک پړی دده په اختيارکی دی؟

اختيارپړی دنيا ته وسپاره ، پوه شه چی ددنيا بنده يی،  اوکه دی اختيارآخرت ته وسپاره ، دھغی بنده يی،  که دی د

اوکه دواک اواختيار دنفس دھوا اوخلکوته وسپاره مسلما به .  اوکه دځان حق ته وسپاره ، نوھغه وخت دخدای بنده يی

ه ولکه بايد چاته وسپاری؟  ډيری له تاسوددنيا په طلب دست وګوره اودرست فکر وکړه چی خپل. دھغی چاکراوبنده يی

پسی دی، اولږکی له تاسو دآخرت غوښتونکی دی،  اوپه ندرت سره ليدل کيږی څوک چی ددنيا اوآخرت 

  .دپروردګاراوخالق دلقاء په طلب کی وی

ی، ليری دنوروسره په معاشرت کی حسن ادب رعايت کړی،  اوله منازعی اوسوءادب څخه چی دھلاکت سبب د

ھوښياراوسی،  تاسوخپل اعمال دعادت له مخی ترسره کوی، پوه شی چی دااعمال دمچ دوزرپه اندازه دخدای . اوسی

ھغه خزانه چی نه . پرنزد ارزښت نلری، مګرداسی چی ظاھرا اوباطنا اوپه ټولو احوالاتوکی په اخلاص عمل وکړی

  .اء په ھرحال کیخلاصيږی، ھماغه صدق اواخلاص دی، اوله خدايه خوف اورج

پرتالازمه ده چی ايمان ولری،  اوھرکله که  دکوم يوه له صالحينوڅخه مخ شوی، پروړاندی يی متواضع اوفروتنه 

ّای سست عقيدی، نه دنيا لری اونه آخرت،  اودا دعزوجل خدای پروړاندی ستا  .  اوسه، دھغی سره منازعه مکوه ّ

الله اوابدالو پروړاندی ستا دبدبينی نتيجه ده چی خدای ھغوی ته مقام اومنزلت دسوءادب اوبی نزاکتی پايله ده،  اوداولياء

دوی ھغه چاری سپارل شوی چی انبياو اوصديقينوته سپارل شوی، دخپلو نفسونوڅخه فانی شوی،  ژوند .  وربښلی دی

قدرت اوحکمت يی دحق دانس پواسطه دی، زړونه يی ددنيا له ککړتياڅخه پاک شوی، خدای پاک ورته خپل علم ،

اوپه دی وينا کی کاملا صادق دی،  خپل ټول ). لاحول ولاقوة الاباالله العلی العظيم: (اودوی ذاکره دی په .  ښوودلی

: ويل) دخدای رحمت دی وی پری(معاذ. حول اوقوت يی فناکړی اودخدای په حول اوقوت پوری يی منګولی لګولی

  .موم، نودخپلی غوښتنی پروړاندی می صبور وګرزویالھی  که په ھغه څه چی زه يی غواړم،بری نه 

. په قضاباندی رضا، ډيره خوږه ده ترھغی منازعی اوجداله چی ددنيادلاس ته راوړلولپاره کيږی) ای دخدای بنده(

ژوند پرته له درضا خواږه دمومنينواوصديقينوپه زړه کی ډيره خوږه ده ددنيا اودشھواتوترخوږو،  ځکه دوی پاک 

دخلکو سره دعلم اوعمل په ژبه اواخلاص خبری وکړه، نه دبی عمله علم . ککړتيا خوښوی، نه ددنيا رنګارنګ حطام

: فرمايلی) صلی الله عليه وسلم(پيغمبراکرم. په ژبه،  ځکه داسی کلام نه تاته اونه ھم نوروته کومه ګټه نه رسوی

ْيھتف العلم بالعمل فان ( ِ ِ َِ ِ َ َ ُ ْ َْ ْ ِْ ُاجابه والا ارتحل عنهُ ُْ ََ َ ْ َ ََ ِ َِّ علم عالم ته دعمل ناره کوی، اوکه مثبت ځواب ترلاسه کړی « - )َ

  .»پاتيږی، اوکه نه تری نه کډه کوی

له خدايه وغواړه چی حال . که خودخواه اوپرخپل علم مغروره عالم وی، پوه شه چی دھغی بی ميوی ونی په شان يی

وی تری وغواړه چی دھغی دکتمان ځواک ھم درته اعطاءکړی، چی دھغی څخه اوکه بريالی ش. اومقام درته وبښی

کوم شی په خوله رانه وړی،  ځکه که ھرکله دی وغوښتل له دی حال اومقام څخه کوم څه اظھارکړی، دخپل ھلاک 

 وکړه، له عجب اوځان غوښتنی څخه داحوال دلاس نه وتو، اوداعمالو پروړاندی جدا ډډه.  موجبات دی فراھم کړی دی

.  ھيڅکله په خوله ھغه خبره مه راوړه چی په ستازړه دھغی په صحت سره ګواھی ورنکړی. ځکه ستا په ګټه ندی

څرنګه څوک خپل کورته رابولی چی ورته دی خواړه ندی تھيه کړی؟  دغه ډول کارونه دزيربنا اوروبنا جوړولوته 

وانه شی، بيا په اخلاص اومجاھدت اوپه صالحو اړدی، لومړی دی زړه ځمکه وکينده، ترڅو دحکمت چينه تری ر

  .اعمالوسره تری ماڼی جوړه کړه اوبيا خلک ورته راوبوله

  !لويه خدايه زمونږ شتون داخلاص په روح سره ژوندی وګرزوه

ھغه خلوت چی په ظاھره دله خلکو ليری والی غوره کړی ولی په واقعيت کی دوی ستا په زړه کی ځای لری، درته 

ھرکله که دی خلوت غوره کړاوپه زړه کی دی .  ی؟ پدی صورت کی نه خلوت لری اونه ھم کرامتڅه ګټه رسو

پرخلکو اعتماد اوتکيه شتون ولری، دخدای پروړاندی پرته له حضوره وجود يی،  اونفس اوشھوت اوشيطان ستا 

 اګرکه په ظاھره له ولی ھرکله که دزړه له دی معارضو عواملوتش کړ اوله خدای سره وصل شوی،.  ھمناستی دی

ھرکله که دحق انس دپه زړه کی ځای ونيو، دوجود مادی .اھل اوعيال سره اوسی، پوه شه چی دخدای سره يی

ديوارونه به دی ونړيږی، اودباطن په سترګوبه دخدای دعنايت اوفضل څخه ډيرشيان ووينی، اوبشپړ رضايت به 

  .ترلاسه کړی

ت ملازمت اومتابعت يی ھيرنکړ، اودلږو اوډيرو ھيلی، اوبود اونبود ھرڅوک چی په حال دحالاتوکی و، اودشريع

درضا دمقام مدعی مه اوسه، پداسی حال ! وای پرتا. سودا يی له سره ليری کړه، درضا اوبندګی مقام يی ترلاسه کړی

واغوپوره وړی درواغ مه وايه، ځکه زماغوږونه ستادد!! کی چی په يوه ګوله اويا يوه کلمه سره دی حالت بدلون مومی

ندی، اوزه پری باورنلرم اوڅوک دھغی تصديق ھم نکوی، ځکه دخدای دمردانو زړونوته الھام کيږی، اوپه ھغی سره 

په افعالو اواقوالو ) صلی الله عليه وسلم(ښه اوبد، ريښتيا اودرواغ پيژنی، اوداپه دی دليل دی چی دوی درسول اکرم 

 ته ليواله يی، تل دمرګ په ياد اوسه،  ځکه دمرګ ياد دنفس سره په مبارزه که دداسی مقام رسيدو.  سره متابعت کوی

کی  درسره ياری کولای شی، اودھوااوطبع پردښمنانودی بريالی کوی،  ھرچاچی له مرګه پند وانه خيست دواعظ 

ًکفی بالموت واعظا: (فرمايلی) صلی الله عليه وسلم(لوری ته لاره نلری، پيغمبراکرم ِ ِ ْ َ ْ ِ  داسی واعظ دی چی مرګ«- )َ

  .»دپنداخيستلولپاره کافی دی

که پرته له حرص اوآزه دی ترلاسه کړه نومحترم يی، .  ستابرخه مقرره ده، که ھغه وغواړی اوکه نه، تاته رسيږی

  .اوکه دپه حرص او شرسره پسی اوسی، ھغه به دبی حرمتی په حال کی ترلاسه کړی

که دواقعی !  وای پرتا. لی په يوازيتوب کی بی شرمه اوبی باکه ویمنافق دخلکو پروړاندی له خدايه شرم کوی، و

ايمان درلودونکی وی اويقين دی درلودای چی خدای تا وينی، اوله بل ھرچانه تاته نيږدی دی، له ده څخه به دی شرم 

لی،بلکه تاسو کاوه،  زه ھغه څه چی حق دی وايم، اوله تا اونورو څځه ھيڅ ډارنلرم، اوپرتاسو می ھيڅ ھيله نده تړ

اودځمکی پرمخ ټول خلک می ترسترګوکمزوری اوداسی حقيردی له مياشه اويا ميږی، ځکه پوه يم چی ګټه اوتاوان 

که دچا انکارکوی نو بايد دشرعی په حکم وی نه . ارباب اوغلام می په نظر يودی. دخدای په لاسونو کی ده نه ددوی

ی شريعت ساکت دی ، ته ھم ساکته اوسه، اوپه ھرڅه چی ناطق دھرڅه په ھکله چ.  دشخصی حب اويا بغض له مخی

  .دی ته ھم ناطقه اوسه

دنفس اوھواله مخی دبل انکارمکوه، بلکه بايد په ايمان سره ايراد ونيسی، ځکه ايمان اويقين دبديو ) ای دخدای بنده(

ّعزوجل خدای ياراوياوردی، اوتاسره دامرباالمعروف اونھی له م. ليری کوونکی دی نکرڅخه مرسته کوی، خپله يی ّ

ْان ينصر کم الله فلا غالب لکمُ: (فرمايلی َُ ََ ْ ُ َِ َِ ُ ُ ْ . که خدای له تاسره مرسته وکړی، نوھيڅوک پرتاسوبری نشی موندلای«-)ْ

ْان تنصروا الله ينصرکم ويثبت اقدامکُم(او» ١۶سوره آله عمران آيه  َْ ِّ ُ َ ْ ُ َ ْ ُْ ََ ْ ُ ْ ْ ََ ْ  ھم ستاسو که دخدای ياری وکړی ھغه به«-)ِ

  .»٧سوره محمد آيه . ياری وکړی، پايداره به موکړی

ھرکله که دخدای لپاره دچا انکاروکړی، خدای به ھم له تاسره ياری وکړی، اوپرده به دی بريالی کړی،  اوکه دخپل 

 ايمان منکردی، پس ھرکارچی دايمان له مخی نه.نفس دھوالپاره دچا انکاروکړی خدای به دمقھوراوخواروګرزوی

شرعی انکارھغه دی چی خپله ګټه اوتاوان پکی ونګوری، اوپه خالصانه ډول دخدای لپاره وی نه . وی، غوره ندی

پوه شه چی مرګ په کمين کی دی، . ھوس له ځانه وشړه، په خپلواعمالو کی اخلاص ولره. دخلکواونه ھم دنفس لپاره

ھغه څه . ا درسوايی سبب دی له ځانه ليری کړهدغه بی ځايه حرص چی ست.ناچاره يی چی دمرګ له پله څخه تيرشی

پس خدای ته راوګرزه اوپخپل . چی ستا نصيب اوبھره ده درته رسيږی، اوھغه څه چی ستا ندی ، نه درکول کيږی

ّمقسوم مال باندی حريص مه اوسه، اودغيرو له مال څخه ډډه وکړه، عزوجل خدای رسول اکرم ) صلی الله عليه وسلم ( ّ

ِ ولاتمدن عينيکَ الی ما متعنا به ازواجا منھم زھرة الحياة الدنيا لنفتنھم فيه:( فرمايیته په خطاب کی ِ ِ ِ ِ ِ ِ ِْ ُ َ َ ُ ْ َ ْ َ ُ َْ َْ َ ْ َ ْ ْ َّ َ َْ ُّ ْ َّ َْ ً ً َ سترګی ھغه «-)ِ

  .»١٣سوره طه آيه . مال ددنيا ته چی دآزمايښت لپاره می درکړی، مه نيسه،چی ھغه يوازی ظاھری ښکلالری

 په ريښتينی سره پيژندلی، ترټولو سخته داده چی دخلکو سره کښينی اوددوی سره په دھغه چالپاره چی خدای يی

ګفتګوکی ښکيل شی،دھمدی اصل پربنسټ دی چی په زرګونو عارفان اوواعظان  دخلکو ترمنځ يوازی په توحيد 

 ددی لپاره چی امرکوی، ځکه دوی دواحد فرد حکم لری اوداسی فرد دخلکو ترمنځ دانبياو دقدرت اوتوان نيازمنددی،

، منافق اومومن،  نوځکه بايد دانبياو په صبرسره )نادان(ھرمصلح دبيلابيلو خلکو سره سراوکارلری، دھوښياراوسفيه

ددی کړوانوسره مبارزه وشی،اوقطعا به بريالی کيږی ھم،ځکه ماموردخدای په امردی،اودحق له لوری ورسره مرسته 

پس ته ھم که . م مراعات کوی، اودھوی اوھوس له مخی خبره نکویکيږی، په ارشاد اوراھنماييو کی دحق دکلا

غواړی خدای وپيژنی، پرخلکو اعتماد له زړه وباسه، اوډاډه شه چی ګټه اوتاوان دخدای دقدرت په لاسونو کی دی، 

  .اوخلکو سره دھغی اختيارنشته، ترڅوپه دی وسيله سره دخدای پيژندګلوی ته ورسيږی

ی لرل اوپه صالح نيت اودشريعت دحکم سره سم له ھغی ګټه اخيستل مجازدی، ولی دھغی دنيا په لاس ک! وای پرتا

کرامت . ددنيا په درګاه دريدل مجازدی، اوھغی ته ننوتل ممنوع. حب په زړه کی ساتل په ھيڅ ډول جايزندی

بنده چی باطن يی اوبزرګواری ته به ونه رسيږی، ترڅو دھغی بنده چی له ځانه فانی،محواونابود شوی نه وی،داسی 

دآفاتوپروخت نه بدليږی، ھرکله که دخدای دامرپروړاندی ودريږی، ھغه ترسره کوی، اودھغی دمنھياتوپروړاندی 

خويشتن داره دی، څه نه غواړی اوھيله يی نه کوی، له حرص اوآزڅخه ليری دی، اودزمانی له بدلونونو سره 

ه، ای دخدای اورسول دښمنه، ای دخدای دبنده ګانو غله، دنفاق صبوره، پس ته چيرته يی؟ ای په علم اوعمل سره خائن

ترڅودنفاق دسترخوان دپادشاھانو اوسلاطينو ! ای عالمانو! ای زاھدانو! تياره دی ښکاره اوظاھره شوی،دا نفاق ترکومه

اودخدای تاسو اوددی زمانی ډيری سلاطين دخدای ! پروړاندی غوړوی، اوددنيا دمال لپاره دھغوی ستاينه ھم کوی؟

  !.دبنده ګانو پروړاندی خاٻن ياستی

لويه خدايه، دمنافقينو شوکت اولويوالی مات اونابودکړه، دوی توبی ته وګماره، يايی بيخ اوبنسټ وباسه اوځمکه يی 

  !دوجود له لوث څخه پاکه کړه

فقينو، ای په دنيا زړه ای پادشاھانو، ای ستمګرانو، ای منا: دخبروپه ادامه کی داسی وفرمايل) رضی تعالی عنه(شيخ

تړلو،پوه شی چی دنيا موقتی ده،اوآخرت ابدی دی،دتقوی اوزھد په واسطه له خدايه له غيروڅخه بيل شی، زړونه موله 

ځيراوسی له دی څخه چی دنفس ښکاروګرزی، په بنديی شی، اويامو پرته له خدايه په بل . غيرخدايه څخه پاک کړی

خه خپله مقسومه برخه ترلاسه کړه، دشرعی په لاسونو له ھغی ګټه پورته کړی،نه ھرکله که موله دنياڅ.څه زړه وتړی

  .دحرص اونه دحب اومينی له مخی

زھدکه ادامه ومومی اودوام پيداکړی،  زړه خپه کوی اوجسم ډنګرکوی، چی دااندوه اوډنګرتوب دفرج اودخدای 

ّعزوجل درحمت اومعنوی خوښی سبب ګرزی، اوھم اوغم زايله کوی ريښتينی مومن زړه له مال ،خلق، زن اوفرزند د. ّ

.  څخه قطع دی اويوازی په خدای مشغول دی، اودرسول اوالھی استازی په ھيله، چی په زړه يی نورشيندنه وکړی

  . واقعی مومن په جسم سره دخلکو ترمنځ ولی په زړه دخدای سره دی

 کی اصلاح شی، درون اوبيرون به سره مساوی ھرکله که توحيد په زړه کی ځای ونيو، عمل به په ظاھره اوباطن

ِ ھنالکَ :(شی،  دنيا به ټوله پراخی سره ورته تنګه شی، اوزړه به دحق دعشق څخه ډک شی،په دی مقام کی دی چی َ ُ

ُّالولاية Ϳ الحق ّ َْ ِْ ِ ُ  بی بنده به ريښتينی مينه وال، عالم، معلم،حکيم، محکم، قريب، مقرب، ادب، مودب، مغنی اوله خلکو) ِ

ته له زده کړی غافل يی اودنورو په تعليم .  اوته ای نادانه دخپلی نادانی په رفع کولو کی زياروباسه. نيازه وګرزی

ځانته بی ځايه زحمت مه ورکوه،څوک له تاڅخه څه نشی زده کولای، ته چی دخپل نفس معلم نه يی، ! پسی سرګردانه

  ؟.څرنګه کولای شی چی دنورومعلم وګرزی

ّ دکفارو سره يوځای کيدل دخدای عزوجل قدرنه کموی)ای قومه( دخدای په حکم عمل وکړی،  ترڅوموعلم وعمل ته . ّ

مقرون شی، اوھرکله که علم اوعمل مقرون شول، قدرت به وګوری،  اوھرکله که حجاب ستا اوخدای ترمنځ ليری 

بھره مندشی، اودانس له شرابوبه يی شو،دخزاينوپه اسرارو اودآفرينش په رموزبه پوه شی، دخپل فضل له طعامه به 

وڅښی، اودقرب په دسترخوان به ځای ونيسی، دغه ټول مواھب په کتاب اوسنتوپه عمل سره ترلاسه کيږی، پس په 

ّھغوی عمل وکړه، اودھغوی له فرامينو سرغړونه مکوه، ترڅو دعلم دخاوند يعنی عزوجل خدای ته مقرب شی، اولدنی  ّ

صلی الله (م له کتابه دعلم کتاب ته پورته شی، داسی چی زړه اومعنويت دی دنبی کريمعلم له ھغی زده کړی،اودحک

  .ترڅنګ قرارونيسی،اوھغه به دی لاس ونيسی اودقرب مقام ته به دی ورسوی) عليه وسلم

  .آمين»ربنا آتنا فی الدنيا حسنه وفی الاخرم حسنه وقنا عذاب النار« 


